
POULL SEC'H NIV. 3 E PORZH BREST...

Newez so eo bet pedet Pobl
Vreizh d’un « daol-grenn » (pe d’ur
gonferafs-wask), pedet gant ar sin-
dikad CGT hag an UGICT (Union
Générale des Ingénieurs, Cadres et
Techniciens) diasezet en AFO,
Brest. D'ar 6 a vis Kerzu e oa...

Anavezet mas eo e Brest an AFO
(Ateliers Francais de |'Quest), ur
santier raparifn-batimanchou bras.

Deuet eo ar « c'hris » d'ober e
reus e-barzh an AFO iwe : ma oa
829 a dud o labourad enno e
1975, n'eus kén, e fin ar bloaz
1979, ‘'med 680 : un tamm braw a
zigresk. N'eus bet ambochet den
ebed e Brest ; ewid ar « sterniou »
(cadres), ez eus bet ambochet unan
bennag, mes heni ebed eus Brest :
eus Dieppe pe An Havr eo deuet ar
re a zo bet ambochet ; n'eus ket bet
kemeret « stern » ebed e-touesk ar
10050 a dud dilabour a gaver hiziw
an deiz e korn-bro Brest...

Ker eo koustet da Vrestis ar poull
sec’h niv. 3, ma c’hellje petrolerien
500 000 a donennou bezan kem-
pennet ennan. Mad eo Brestis da
baean, mes plass-labour ebed war
wel. Ha koulskoude, nag a baotred
yaouank o tont er maes eus ar sko-
lajou teknik, IUT-ou hag all. Petra e

teskont enno ? Meur a dra, ha dreis-
toll ar vicher « tud dilabour »...

Bez o deus an AFO subvansionou
e-leizh koulskoude, tud da zont war
sikour, kusulierien war ar vicher,
h.a. Ha pa sonjer e vez roet
2.500.000 a luriou kozh gant ar
« Rannvro », pa vez krouet ur plass-
labour...

Meur a dra a weler o vont a-dreus

e-barzh an AFO. Bez e weler
muioc’h-mui a labourerien o tont
enno, ewid ar « seson », hag int
lew goude-se, da lec'h all... Bet zo

bet un antrepris eus Rouen (Lozail,
deuet d'ober labouriou war an NA-
TICINA, ha pa oa micherourien an
AFO en hanter-dilabour. An dud-se
o tont eus an diavaes, e c'hell
degouezoud darvoudou grevus gan-
to (ha gant reou all), dre ma na
ousont ket pere eo kondissionou ar
vicher raparer-batimanchou.
Abalamour d’an dilabour e teu
Renerezh an AFO da vezan dinec’'h-
kaer, hag alies e tiskan d’an dila-
bour ewid ober ar pezh a gar. Ema
breman o klask lakaad un digresk a
13.7% war an ambochidi da zont...
Ne vern penaos, pa vez hanw
gant Renerezh an AFO eus 300

plass-labour « krouet », ez eo mad
gouzoud ez int bet paeet teir
gwech dija gant Brestis, evel Bres-
tis, evel Bretoned hag evel truajidi
ar Stad C’hall. An 300 plass-labour-
se n'int ket plassou newez, med re
tud o kemer plass tud all o vont
kuit.

Ar c’hompagnunezhiou a vez
gwelet o tont d'an AFO zo klianted
a-viskoazh, bet kavet gant Renerezh
Kenwerzhel Brest : ingal e teuont da
Vrest, dre ma prisont al labour
gwraet aman. Bez e c'hellfed kaoud
fizians e-barzh amzer da-zont ar
raparin-bagou e Brest, rag plasset
mad eo Brest war ar « gartenn »,
hag ez eo ekipet mad ar c'haeou. Pa
weler stad santierou all a zo, an
dilabour oc’h ober e reus enno, e
tleer embann ez eo yac'h stad an
traou e AFO Brest, rag labour dreist
penn zo aman abaoe c'hwec’h mis.
Ne c’'heller ket lavared e vank al
labour e Brest, mes war ewezh e
ranker chom, rag o klask ren
ahanomp war boues hor friolU ema
pennou bras an AFO.

R. L'Hostis



AN UDB DORN-HA-DORN GANT

« An dalc’h eo gouzoud hag-env e
faot deomp kaoud 8000 julod pe
30 000 peisant a-benn 20 vloaz aman »
(e Penn-ar-Bed), a zisklérie newez so
kevredad U.D.B. Goueled Leon. Ha
gwir a larent. Deus un tu e vez ar bei-
santed o stourm a-eneb politikerezh
ar gouarnamant 10 000 peisant e
Pondivi arlene a-eneb an M.C.M. a
ziharpe ar re a sav moc’h, 4000 e
Brest e-pad an hanv ewid afer Herry,
hag un tamm dre-oll, deus Bro
Naoned da Vro Leon, deus St-Malo
d'ar Vro Vigouden, bec'h, stag a-
wechou, ha stourm da zelc’her al la-
bour-douar bew e Breizh. Deus un tu
all, eveljust, ne vez ket gwall sklaer
ataw jeu ar sindikajou labourerien-
douar, ne vez ket aes dalc’hmad en
em gannan assambles. Se zo kaos eo
red sikour par ma c'hallomp ar bei-
santed a boagn da zegass sklérijenn e-
barzh ar jeu, ha harpan gwellan ma
¢’hallomp ar strolladou peisanted a-
du gant an emsav « kleiz ha Breizh ».

Er pennad-skrid-man e vo kaos
dreist-oll deus un toullad traou a zo
tre e-kreis stourm peisanted Breizh an
dez hiziw hag a stummo an amzer da
zont : al labour war ar maes, an
douar-labour, gonidegezh al laboure-
rien-douar, ar Marc’had Komun, po-
litikerezh ar gouarnamant hag al
lesenn newez war al labour-douar hag
an usinou-boued er vro-man. Da
lared eo, ped labourer-douar da chom
e Breizh a-benn ar bloawezh 2000 ?
Pessort tiegezhiou pe atantou ? Pes-
sort produiou pe loeneier ? Pessort
prisioi ha pessort misou ewid al
labour-douar ? Meur a dra zo bet
leset a-gostez, peogwir int bet disple-
get e lec’h-all pe e vint graet, rag an
dra-man n’eo ket ur « programm » an

heni eo ! Chom a ra hon P.D.B. (1)
un talvoudeg, hag abaoe he deus bet
an U.D.B. embannet meur a bennad
e-barzh ar c¢’hasetennou da ressisai he
sofjou. Setu, dre vras, ar pezh a gen-
nigomp ewid ASSURIN D’UN
TROC'HAD PEISANTED UR
C'HONIDEGEZH INGAL WAR UN
SERTEN TACHENNAD DOUAR :

e delc’her forzh tud da labourad war
ar maes, dre aessaad d’ar re yaouank
a ¢’houlenn chom da zelc’her douar,

® bezan mestr war an douarou feur-
met ha gwerzhet dre un OFISS DOU-
AROU a rafe da beb heni e lod deus
an douarou newez dileset gant ar bei-
santed,

e assurin d’al labourerien-douar ur
C'HONIDEGEZH ingal hag a-zoare
dre PRISIOU MERKET beb bloaz,
herwez ar MISOU, hag ewid ur serten
KEMENTAD produiou,

e dont da vezan mestr war an oll
usinou-boued e-lec’h e vez transfor-
met ha gwerzhet produiou al labour-
douar, dre un OFFISS BOUED HA
BEWANS renet gant labourerien-
douar, ha dileuridi deus Assambles
Vreizh ; dehe da lakad transformin
TOUD ar produiou, deus ur penn
d’egile, a-benn rein labour da leizh a
dud er lodenn diasez-se deus ekono-
miezh hon bro,

e planifian (pe steunvekaad) ar pro-
duiou diouzh ar pezh a zo ezomm,
dre ar prisiou da zigentan, ha war hir-
roc’h termen, dre stankaad pe tana-
waad ar produiou herwez kont ar
marc had gall, marc’had ar Europ ha
marc’had ar bed-oll.

(1) Programme Démocratique Breton

E-gis-se, ha n'eo ket e-gis-all, e vo
gallet renewezifi al labourerien-douar,
ha sevel e Breizh ul labour-douar
krefivoc'h, surroc’h ha labourussoc’h,
gant ma c’hallo eveljust al laboure-
rien-douar hag al labourerien all dont
da vezan mestr d’'an nerzhiou a
¢'hoari a-eneb dehe, ha mestr d'o zro
war an ekonomiezh !

Choas an U.D.B. zo sklaer : UL
LABOUR DOUAR EFEDUS WAR
HENT AR SOSSIALISM.

Daw ¢o kompren e-barzh un dra :
al labour-douar e Breizh zo deut da
vezan ur c’hoariadenn etre daouarn
paotred an arc’hant ; se zo kaos ma
rae ar barzh Giscard deusoutan « pe-
trol ar Frans » evel ma ra an Ameri-
kaned un « arm » deus ar bewans.
Ewid ar beisanted, siwazh, n'eo ket
braw bezan MESTRONIET evel
emaint gant ar ¢ hapitalism, krec’h ha
traof, dre gontrajou (ar re a sav yer)
pe heb kontrajou skrivet (ar re 'ra
laezh).

Muioc’h-mui e vez dispartiet
peisanted Breizh etre meur a rumm
iwe, ha bewaad a ra stourm ar ¢'hlas-
sou etrese. Kreskin a ra ar vourc'hi-
sien el labour-douar : ma n'int ket re
stank, oll o deus tapet lans er C’ham-
prou Labour-douar, en aosaduriou ar
vicher, er C’hredit ha beteg er sindi-
kajou. Gourvenneg, « pcisant-direk-
teur-jeneral » zo ur skwer deus an
dud-se. E-kichen ar beisanied vihan,
paour alies, a chom ar gros deus al
labourerien-douar aman gis-man ;
komz a ra ar MODEF en hanw darn
deusoute. Med bez' so e Breizh ur
rummad all : peisanted yaouankoc'h
newez enstalet, ur samm dle war o
choug alies, hag a zo prest da stourm
(ar Beisanted-Labourerien, lakomp).

Afer Herry : manifestadeg e
Brest, mis Gouere 19739

Afer Herry : ar re « damallet »

e fons al leurenn, Alfons Arzel, pennrener
Kampr al Labour-Douar...




AR BEISANTED DA STOURM

N’eo ket ken ha ken bew ar beisan-
ted-se evelkent da stourm, peogwir
n'eo ket ken ha ken gwazh o stal.

Setu, beteg e diabarzh ar federassio-

nou, e vez bresel etre an daou du : un
tu dehou, kapitalist pe liberal, kama-
raded Debatisse ha pennou an
F.N.S.E.A. hag un tu all, ruz pe ruz-
zoc’h, bodet en-dro da « gomite
Redon » (F.D.S.E.A. 29, 44, 56, hag
a-wechou 22).

An dra-se a ziskouez a-walc’h
pegen pell e vezer a-benn breman
deus ar peisant « na ruz na gwenn »,
deus al « labourer devod » pe deus
« urzh peurbadel ar parkeier »... Ar
beisanted, kemeret e-barzh ar Frans
dreist-oll, n’int ket kén med un
NIVER BIHAN (war-dro 10% deus
ar boblans-labour) ; e Breizh, e-lec’h
hon eus c’hoazh 20% a labourerien-
douar, ne chomo ket 10% a-benn
ugent vloaz ma pad an traou mod-
man. Setu, forzh pessort chancha-
mant, forzh pessort kemm ewid ar
beisanted, ne teuy nemed en ur
stourm DORN-HA-DORN gant al
labourerien all. Red eo d’ar beisanted
gouzoud n’int ket kén ewid en em
zifenn o hunan, etre peisanted, hag e
rankont en em unanifi gant ar re all a
zo gwasket gant ar memes galloud-
kreis ha kapitalour. N’'eus ket med
mod-se e c’hallo ar re wasket hiziw
boud trec’h a-benn arc’hoazh ! Ha se
zo kaos ma laromp lar al labour-
douar e Breizh zo afer pobl Vreizh, en
e bezh, hag afer an U.D.B. iwe !

LAEZH, KIG, VIOU,
LEGUMAJ E-LEIZH...

Ewid pezh a sell ar produiou, e vez
kavet tsifrou a-walc’h da fougeal
poues labour-douar Breizh er Frafs
hag en Europ ha lans al labour-douar
en ekonomiezh ken gwan ar vro.

Er renk kentan ema Breizh ewid ar
moc’h (war-dro 40%), tost a-walc’h
d’ar Beljik ha d’an Holland ; er renk
kentan iwe ewid al laezh (war-dro
20%hag an hanter muioc’h ewid an

amanenn hag ar bleud laezh), gant ar
6° plass en Europ ; er renk kentan
bepred ewid ar yer hag ar viou (ur
¢’hard deus ar re savet er Frans), ha 5
milion penn-yer esporzhet beb sizhun
heb dale... Memes renk he deus hon
bro ewid ar c'haol-fleur (75%), arti-

chaod (66%), patates prim (25%),
plant patates, hariko... An eil renk
iwe ewid al leueou hag ar biou-kig...

Produiou labour-douar Breizh a rae
arlene tost da 14% deus produksion
ar Frans, war 7% hebkén deus an
douarou. Setu mod-se, al labour-
douar e Breizh zo arru nerzhus ha
modern, troet da sevel loened (90%
deus ar produiou), med goulenn a ra
ur bern arc’hant ewid prenan boued-
chatal, temz pe ludu, enerji, oustilhou,
louseier ha beb sort servijou, had...
Ouzhpenn an hanter deus an arc’hant
gonezet gant al labourerien-douar a
ha da baean ar frejou-se, hag ur bern
dle o deus ar beisanted abalamour da
se (4 miliard e departamant 22,
kement ha talvoudegezh an oll bro-
duksion arlene).

Setu, e-barzh ar ¢’hwec’h-korn ema
ar Vretoned er penn kentan, ha
'barzh ar C.E.E. ema Breizh tost a-
walc’h d’an Holland pe d’an Dan-
mark, med gwall disingal eo jeu ar
Vretoned-se, ha Breizh n’he-deus krog
ebed war he labour-douar. Deus se
avad ne vez ket komzet kement e-
barzh ar paperou ofissiel !

Piw a gomz deus an DISINGAL-
DED etre labourerien-douar, met-ha
an Aotrou Lannehoa, « prefed glas »
Breizh, a skrive newez so n’eus ket
med UR C’'HARD deus an tiegezhiou
kement hag o deus kemeret « trei an
araokaad » ! Dlean a rafe an tri
c’hard all mont da fall prestig
mechans...

Piw a lar perag 'zalc’h ar Vretoned
da broduif laezh, kig ha yer kement-
se 7 Abalamour ar sort labour-douar
a c’houll kalz labour ha nebeud
douar... nebeud vakafsou, memes
d’ar sul, ha riskou bras. Koulskoude,
an ed pe ar beterabes, di-zanjerus-

soc’h ha dilabourussoc’h kalz, a gresk
er Frans (pa zigresk al loened), hag ar
prisiou zo mil rekouret gant ar C.E.E.

Ya, mont war-raog a ra peisanted
Breizh, delc’her dont war-raog, herr
ma c¢’hallont, gant aon mont war-
drenv martese, med dreist-oll dre ma
rankont produin  muioc’h  bepred,
founnussoc’h bepred, e-barzh
tiegezhiou bihan, peogwir ne zihan
ket ar misou da vont war-raog hag ar
prisiou da ziskenn (yer, moc’h,
laezh...). Tapet eo ar beisanted e-gis-
se « etre ar yeun hag horzh » : heget
dont war-raog bepred, da greskin, ma
ne faot ket dehe ober foet-boutik !

Braw eo rein mel ha meulodi da
labour-douar Breizh evel a ra ar pen-
nou bras ; emsavoc’h e vefe dehe
espern ur bannac’h deus ar mel-se
ewid ar beisanted a zo kondaonet
gante da zrastan o ¢’horf pe da vont
da get.

Rag ewid pezh eo kont al laboure-
rien-douar, fall e ha an traou, ken ha
ken, fall tre, hag abaoe pell.

Da zigentan, ar beisanted a zalc’h
da VONT KUIT, o bugale da vont
d’ar c’hériou bras, da glask labour.
Breizh zo bet ewid ar wech hag a zo
c¢’hoazh ur vengleuz tud.

PELL NEBEUTOC'H
A LABOURERIEN-DOUAR !

Dre ma talc'h ar beisanted da ne-
beutaad an heni eo eh a war-raog un
tamm o gonidegezh dre vras. Ur
skwer : er bloawezh 1978, produksion
Vreizh zo kresket deus 10%, an dal-
voudegezh anehi deus 8%, da lared eo
nebeutoc’h ewid ar geregezh, setu
gonidegezh ar beisanted zo digresket
deus 2,1%... med peogwir eo diste-
raet niver ar labourerien-douar deus
2,4%, n’eus tamm kemm ebed, da
c’holid ! Setu, da vihannaf, penaos e
vez jedet ha kontet gant ar spessialis-
ted...

Darn a laro ne oa ket 'voian da zel-
¢’her kemend-all a dud war ar maes ;
koulskoude, ment an tiegezhiou e
Breizh zo peushenvel deus heni ar
C.E.E. (war-dro 16 ha pe 32 dewezh-

arad) hag uhelloc’h ewid heni an
Holland pe an Alamagn !
Boud so, a-hend-all, ifjustissou

spontus etre ar beisanted, ewid pezh a
sell al labour, ar moneiz, an tier, ar
yec'hed, deskadurezh o bugale ha
toud. Lod a vew e-barzh an dienes, e-
kichen lod all a zo o klask daspugn
douarou, ha kériou a-bezh memes.
An diforc’h etre gonidegezh ar ¢’hard
paourran hag ar c¢’hard pinwidikan
deus ar beisanted a zalc’h e-gis-se da
greskin.

Gwall diassur eo dreist-oll gonide-
gezh al labourerien-dcuar : er sistem
liberal a zo o ren, n’eus ket med le-
sennou ar marc'had (ar goulenn hag
ar c’hennig) a gement a c'hoari.
Nemed-ha ed pe beterabes a rafent
(prisiou stabil hag uhel ewite), ne
¢'honez ket peisanted Vreizh ar pezh
a zo dleet, rag re isel kalz eo prisiou
ar produiou a raont e-barzh ar C.E.E.
Ar frwezh hag al legumachou, hag a
zepant deus an amzer a ra, o dez
prisiou dister pa vez re deusoute (ur
« pris distrujan » iselloc’h ewid ar
pezh a goustont). Ar c¢’hig moc'h zo
dilafiset abalamour d’an M.C.M. a
sikour ar broiou pinwidig, krenv o
moneiz evel Bro Holland pe
Alamagn. Ar c’hig bewin, ha surtoud
ar ¢’hig denved zo war var da vezan
dismantret gant ar c’hig estraijour
gwelloc’h marc’had (Bro Arjentin pe
Newez Zeland). Pris al laezh zo disin-
gal a-walc’h, ha gwall isel da baean ar
frejou (war-dro 1,00 lur bennag) ; ha
kentan tro ma c’hallo, ar C.E.E. a
glasko dihanan da sikour ar re a ra
laezh (dre brenan ar pezh a zo a re)
war zigarez 'goust re ger an dra-se da
Vro-Saos hag all. Setu, a-benn ar fin,
ur rummad pe ur « skeuliad » prisiou
dishenvel a zo e-barzh ar Marc’had
Boutin, hag ar prisiou disterran a zo
ewid ar sevel loened (biou-laezh,
moc’h, yer), ar pezh a ra ar Vretoned
just a-walc’h, hag ar pezh a zo kous-
tussoc’h e Breizh abalamour emaomp
di-zro en Europ (frejou hent-houarn
ewid kass ha degass ar varc'hadou-
rezh). En ur ziharpan ar re wan hag
ar re vihan e-mod-se, e sikour ar
C.E.E. ar re vras hag ar broiou pinwi-
dikan. Setu, labourerien-douar Breizh
zo gwall vestroniet, ha deus ur penn

£ AR FALZ

(40L ewid 4 niv.)

deus
mekanikou,

krec’h (boued-chatal,
lousou...)
koulz ha deus traon (pa werzhont o
laezh, o loened pe o viou d’ar mar-
¢’hadour) : n'int ket mestr na war ar
frejol, na war ar prisiou, na war o
labour e-barzh fin ar gont !

d’egile,
oustilhou,

Petra zo kaos ma n’eo ket politike-
rezh ar gouarnamant ha heni an
Europ ! Abaoe lesennou 1960 ha 1962
war al labour-douar ema kont ar
mod-man produin boued e-leizh,
marc’had mad ewid an usinou-boued,
ha gant se, adframman an atantou pe
feurmachou en ur ziminuin ar re
vihan hag en ur zaspugn an douarou
e-barzh tiegezhiou « modern ». Hag
er mod-se e vo kont adarre, ma ne vo
ket gwashoc’h, gant al lesenn newez

A-ZIVOUD AR PENNAD-STUR

War ar bajenn 12 e vez kavet ar
pennad-stur. Gant Burew Politikel
an UDB e vez dibabet ha votet dan-
vezr hemah. Ewitai da vezad
brezhoneg, ne vez ket pennad-stur
POBL VREIZH dishefivel diouzh heni
he breur LE PEUPLE BRETON,
peogwir ez eo ar memes danvez a
vez votet ewid an diw gelaouvenn.
Safiset e vez hon pennad-stur POBL
VREIZH KLT ha gwenedeg a heb eil.
Mes dre m’ eo bet diw wech diouzh
renk (niv. 117 HA 118) ar pennad-
stur e gwenedeg, ar wech-mafi ez
eo e KLT.

war al labour-douar ema ar gouarna-
mant hag ar Parlamant o prientii.

Diw skwer : ewid pezh a sell ar werzh,
ar Stad ne ray ket kén war-dro ar
prisiou nag ar sikouriou a vo afer
aosaduriou « etremicherel », da lared
eo peisanted, marc'hadourien, trafi-
kerien hag all, ha n’eo ket stard
gouzoud gant piw eh ay ar maout
goude ma vo red d’ar beisanted
nemedkén paean un taos newez ewid
ar marc’hadou-se ; an eil tra eo an
danvez lesenn war an douar-labour :
e-skeud rein mel d’ar beisanted yaou-
ank o klask douar da feurmin pe de
brenan e vo gwashaet ar jeu, peogwir
ne vo ket kén M.S.A. (gwaskedenn
sossial) dindan un hanter S.M.I. ha
dreist-oll abalamour ne vo ket moian
da harzan ken ar beisanted da
zaspugn pe gumulai douarou beteg
meur a S.M.I. (30 dewezh-arad e
Penn-ar-Bed).

Tiegezhiou bras, peisanted dindan
dle, boued marc’had mad da vezan
transformet gant ar firmou bras, setu
lesenn dir ar c’hapitalism sikouret
gant ar gouarnamant. Ar pezh a sinifi
ul labour-douar BRESK (ken buan e
savo ar broiou arab ar yer a brenont
diganeomp breman), MESTRONIET
gant paotred an arc’hant ha gant ar
broiou estranjour a werzh deomp o
soja pe o maniok, hag all...

Daw eo da beisanted Vreizh diwall,
rag n'eo ket di-zanjer bezan staget
douzh marc’had ar bed-oll e-lec’h e
vez « rannet al labour » etre ar broiou
ha laeret ha kignet ar broiou paour-
ran. Kaer o do ar Vretoned mont war-
raog ha produif, ataw e vo digoustus-
soc’h ar produiou deus tu « kalon »

kelaouenn drimisieg an Emsav diasezet gant Yann Sohier,
bodet ennaf skolaerion ha kelennerion Vreizh a-du gant ur
skol vreizheg ha laik gwirion

Lennit Ar Falz ! Komanantit d"Ar Falz !

AR FALZ, Str. Kan-Ar-Gwez — 29245 PLOURIN-MONTROULES
k- KRP 430-20 H ROAZON

AL LIAMM 3

ar gelaouenn nemeti o roin, 6 gwech ar bloaz
barzhonegod, kontadennou, pennadou a beb sort ha keleier
80 pajenn e peb niverenn - Rener : Ronan Huon
komanant : 50 L - Studierien : 35 L
Tenzorer-merour :P. Le Bihan - 16, rue des Fours-a-Chaux
A ST..SERVAN 35400 ST..MALO - CCP 534906 PARIS =3




R

an Europ, ha dreist-oll en Trede Bed,
e-lec’h ne goust ket ker al laboure-

rien, evel a ousoc’h... Nerzh peisan-
ted Vreizh eo o NIVER, o unanidi-
gezh, o bolontez da chom er vro.

AR BEISANTED ETRE AR YENN
HAG AN HORZH

400 000 labourer-douar nebeutoc’h
¢ Breizh en ur ober 20 vloaz ! 150 000
nebeutoc’h etre 1968 ha 1975 nemed-
kén !

War an 200 000 bennag a chom
ema sofnj ar gouarnamant lemel etre
100 ha 150 000 ahann d’ugent vloaz
aman : 16 000 labourer-douar kollet
beb bloaz...

Kudenn Vreizh zo da zigentan ur
gudenn a labour, ewid ar beisanted
iwe ! Beb bloaz e vez war-dro 300
peisant yaouank dre departamant o
tont da zelc'her douar, da lared eo
dre vras DEG GWECH NEBEU-
TOC'H eged ar re a ha kuit.

Ped labourer-douar e Breizh a-benn
arc’hoazh 7 Ase ema an dalc’h. Re
wir eo eo bet kountant e-pad pell ar
beisanted o weled o ameseien o vont
kuit, dre ma c’hoantaent kreskin o
menaj, adlodennan douarol strewet
ha modernaad o ziegezh, a vese d'o
sonj, re enk, re « mod kozh », re
zister. Med arru omp dirag ur choas
an dez fenos. Pessort choas ? Pe
tregont pe hanter-kant mil julod e-
barzh plassou bras (etre 100 ha 200
dewezh-arad) deus un tu, ha deus an
tu all, un niver a beisanted hanval a-
walc’h deus an 200 000 a zo breman.
Krog eo al labourerien-douar da
gompren e-barzh ar jeu, ha da finwal.
C.D.J.A. Penn-ar-Bed, klouar a-
walc’h peurliessann, a c¢’houll 500
labourer-douar newez beb bloaz gant
ar sofij delc’her a-benn ar bloawezh
2000 war-dro 20 000 tiegezh a 50 d.a.

Pessort tiegezhiou iwe ? Rag war an
200 000 a hiziw ez eus kemm bras etre
ar re a vez o labourad hanter-amzer,
ouvrierien-peisanted pe tud war an
oad (30 000 sariset), ar vewelien ha

dewezhourien (20 000), ar re a vez o
sikour o zud, pe o gwas (memes
statud, ha war-dro 50 000 deusoute),
ha ne vez ket gwall fentus o jeu
bepred, hag erfin ar re a vez da vad o
telc’her ur feurm ; setu e-gis-se n’eus
ket ouzhpenn 100 000 « tieg », ha
"barzh o zouesk adarre e vez kavet a
beb sort tiegezhiou... Ema an traou o
vont da washaad mechans, peogwir ¢
ra ar gouarnamant an diferans etre ul
labour-douar stummet da badoud ha
da greskin (« petrol » Giscard, peisan-
ted « taer » Mehaignerie, « difi »
Debatisse hag all) hag ul labour-douar
stummet da verwel, hag a vo sikouret
d’'ober tamm-ha-tamm (« c¢’hwenne-
rien an natur » evel a ra ar paperou
ofissiel deusoute...). An diferans-se,
ijinet gant an F.N.S.E.A., zo skrivet
e-barzh al lesenn newez.

Pessort labour-douar ? Daoust ha
« labourad kalz ha gonid nebeud » eo
planedenn ar peisant ? Daoust ha
n'eo ket dleet dehan, evel ar miche-
rour, goull ar 35 eur ha 5 sizhun va-
kansou, pe, da vihannan, dihanan da
foeltrii e gorf nos-dez evel a ra bre-
man ? Ur bern tud yaouank zo kon-
tant da zelc’her douar, gant ma vo
moian da vewin evel ar re all, gant ma
chomo gante amzer da reflechissan,
da stourm, da vewin gwelloc’h !

Pessort peisanted 'ta ? Daou stan-
dilhon hon eus : ar « fondater » bras

o klask prenaf toud an douarou, ober
toud an traou, a-du gant ar gouarna-
mant ha gant al liberalism, hag ul
labour-douar furroc’h e-lec’h ma
c’hallo muioc’h a beisanted chom ha
gonid o buhez evel eo dleet. Heman,
dre chans, eo choas un darn vras deus
peisanted hon bro. O sikour a ra an
U.D.B. da vad ewid STABILAAD
NIVER AR BEISANTED, kuit da
zispenn ar plassou talvoudus ha da
skoin muioc’h a dud dilabour. O
sikour a ra iwe pa vezont o stourm a-
eneb d'ur c’humul pe d’ur skandal
evel afer Herry, Legrand hag all.

Al labour-douar n’eo ket kén afer
ar beisanted o hunan. Ezomm hon
eus deus ul labour-douar fonnus ewid
reifi labour d’an usinou-laezh, boued-
chatal, d’an tier-boss, d’al lazherien
yer, d’ar frituriou a implij etre toud
tost da 50 000 den e Breizh, hag a
¢’hallo gopran kemend-all martese pa
vo moian da drafnsformii an oll bro-
duion war ar plass. A-hend-all, e rank
al labour-douar chom bew e-barzh
takajou bras deus ar vro, evel kreis
Breizh, betegoud e varwefent raktal !

Abalamour d’an traou-se toud, e
laromp lar amzer da zont al labour-
douar e Breizh zo afer ar beisanted,
eveljust, med kenkoulz all afer labou-
rerien ar bewais, ha re an transpor-
chou, ar porzhou, ar servijou publik,
afer pobl Vreizh, m’ho peus ¢’hoant !
Ar beisanted o hunan n’int ket ewid
ur gouarnamant ken gwewn, n’int ket
ewid harzan an debr etre ar re vras
hag ar re vihan ! Nann, amzer da

zont al labour-douar ¢ Breizh a zo
afer pobl Vreizh, hag afer hon
stourm.

Se zo kaos e rank an tu kleiz (an
U.D.B. e-barzh ar penn kentan) ken-
nigai  un HENT NEWEZ, evel
m’hon-eus laret, ha displegan pegen
red, pegen nessesser eo d'al laboure-
rien tapan krog en aferiou ha dont da
vezan mestr war an ekonomiezh war-
boues torrifi lesennou dir ar firmou a
vergn paper diwar-goust ar beisanted

F. Favereau ha komission
labour-douar an U.D.B.
(da heulian)

ADLODENNAN

ase ema an dalc’h!

Che ! a lavaroc’h, pegen braw eo toud
an traou-se war ar paper ! Med, daoust ha
dalc’het e vo kont deus kement-se pa zeuio
an tourterien d’ober o reus ? Ase ema an
dalc’h | Ewid tizhoud ar pal ez eo red d’ar
mentour delc’her ur gont pizh tre deus oll
studioU ar spessialisted. Setu perag ez eo
daw dezaf labourad gant ar re-maf adoleg
penn kentai o enklaskou. Rankoud a ra
neuse ober ur ragtress-adlodennai  o-
zoare : leset e vez gontafi en o sav ar
c’hlevziot mad, ar c’hogjou, hag an hef-
chou kozh a zo da viroud ; n'eus abeg ebed
kén ewid eeunaad kement gwazh ha richer
Med n’eo ket trawalc’h kemm mennosiou ar
mentour ha re ar mererezh-boutin. Red eo
iwe chafich mod da voasamafichou laboure-
rien zo. Meur a heni, ha dreistoll ar re a
glosk ataw lokaod o douvarol hag o loened
da broduif muioc’h-muif, n‘eo ar c’'hleuziou
ewito nemed skoilhou d'ar randamant hag
ur c'holl-amzer ewid al labour. E-barzh
parkeier re vihan e vez kollet amzer, sur
Med daoust hag-edv ez eo daw kaoud
plaenennod a dregont pe daou-ugent
dewezh-arad heb garzh ebed ewid galloud
implijoud ar mekanikou. Herwez ur studia-
denn gwraet gant Skol-Uhel Labour-Douar
Roazon, ned a ket al labour war fonnussaad
kalz kén e-barzh un dachenn kerkent ha ma
vez eizh pe zeg dewezh-arad a vent gant
homai. Ne dalv ket ar boan neuse ober
lodennou brassoc’h. Chom a un tamm
braw a labour ewid disrrouezfé{ﬁJ ar c’hleu-
ziol memestra. Med kavet e vez mekani-
kou fonnus tre ewid se. Bez' e c'hell ur
strollad peisanted, pe ur c'hevredad ben-
nag, prenafi unan ewid kempenn ar gir-
zhier, heb re a boan hag o zispign.

Gweled a raer eta ez eus tu, gant assant
ar c'husul-adlodennaf hag ar peb brassof
deus ar beisanted, da sevel ur ragtress-
adlodennafi, en ur zerc'hel kont deus aliol
fur an ekolojisted koulz ha deus ezommou
al lobourerien-douar. Bez e c’'heller, e-gis-
se, digorii hefichou solud, ledan awalc'h
ewid an trakteuriou, heb diskar kement
gwezenn a vord anezo, ha miroud zokén un
nebeud hefichou don ewid ar bourmenerien.
Gwraet e vez lodennol o vent vad ewid al
labour-douar, da lovared eo wardro seizh
pe eizh dewezh-arad er parkeier, ha pewar
pe bemp er prajou, en ur loosker anezo
kloset gant kleuzioU ha girzhier. Skarzhet
ho netoet e vez ar gwazhiot hag ar riche-
riou, heb troc’haft kement korn a zo dezo,
hag heb pilad kement gwezenn a zo war ar
ribl. Gant lesenn mis Gouere 1975 ez eo
bet difennet grofs douzh ar berc’henned na
daolfent ar gwez d'an traoi epad an adlo-
dennaf, ‘'med ha roet e vefe bet an aotre
dezo gant ar c’husul-adlodennaf. Un dra
vad eo, med n'eo ket awalc’h, rag, pa vez
achu an adlodennafi, e c’hell adarre peb
heni ober ar pezh o gar. Arabad neuse
ehanaft da zisklériafi d'an dud, epad an
daou pe dri bloaz ma pad an traou, pegen
talvoudus eo delc’her kleuziot ha girzhier.

FEST-NOS

e Plovigno, damdest da Vontroules, d'ar 5
o vis Genver 1980, ooset gant ar gela-
lovenn Wanig ha Wenig.

Gant kanerien ha sonerien eus ar vro :
Guillov ha Le Mer, Le Hir, Erwan Berthou,
Le Roux ha Dilasser, Crepillon.

An dra-mafi n'eo ket ken anad d‘an dud ha
mao kreder a-wechoU. Arabad lavared n’eo
nemed teknokrated ar mererezh-boutin a
gement a fell dezo taoler ar c’hleuziot d'an
traofi. En Ouest-France ar 24-4-1975, ha

nebeud a omzer warlerc’h  e-barzh
kelaouenn sindikad labourerien- douar ur
c’horn-bro eus Breizh, e oa tu da lenn
kement-maf : « Ema ar beisanted o klemm
peogwir int bet lakaet da zelc'her en o sav
un dregontad re vras a gleuziou, war o
meno, da lavared eo un hanter hebkén ».
Ya' vad, a sofijo lod all neuse : goude
ma c'heller ober an adlodennaf heb freusad
kement tra o zo, ez eo hemad un dra fall
meurbed memestra. Sklaer eo ar pal
anezafl : kass ar beisanted vihan kuit deus
o douarou, ewid gwellood stad or re vras ;
bez’ ez eo un dra ijinet ewid servijofi ar
c’hapitalism, hag ez eo red dar gwir sos-
sialisted mont a-eneb dezafi gant o oll
nerzh, dorn-ha-dorn gant kement kusul
savet ewid difenn ar re bet adlodennet o
douarou... Goustad ! Pa vez klewet hanw
deus an adlodennai, e vez gwelloc’h selled
a-dost, araog sailhafi ha galoupad d'an
daoulomm ruz ewid lokoad harz dezaf
diouzhtu. Eveljust ez eo red ansav ez eus
bet gwroet traou divaiaw ha difesson e
meur a abadenn-adlodennai, hag e vo
gwraet c’hoazh martese, maleiirusamant,
rag bez’ ez eus tud hag o zo o klask tennai
o mad diouzh peb tra ho pa vefe diwar
goust ar re all. Koulskoude n'eo ket peur-
c’hlan kennebeud an oll re a zo a-eneb d'an
adlodennofi. Mad eo gouzoud e vez kavet
e-touesk ar re-maf tud evel ar berc’henned
vras, ar varc'hadourien ha paotred ar
c'hig-loen, aon dezo na vefe diaessoc’h




Pa vez miret gwez, ez eo red lesel kleuziou penn-da-benn, e

lec’'h ur wezenn aman hag ahont. ..

dezo prenaf douarou bodet eged parkeier
bihan strewet ha stlabezet amai hag
ahont ; kavet e vez en o zouesk iwe tud
all, c’hoant dezo delc’her o lodennou en o
flass, ewid gwerzhafi anezo ker da sevel
tiez, dooust ma vete gwall zigeset al labou
rerien-douar gant an dro-se. Med neuse -
daoust hag e vez lakaet, gant an adloden-
nafi, ar beisanted vihan, ar re etre zokén,
da vont kuit a-ziwar ar maes, ewid ober
plass d’ar re vras ? Buannoc’h e vez chah-
chet mod d‘al labour-douar gantad, gwir
eo. Abretoc’h e vez torret an douarou leton
kozh da skwer, muioc’h e vez hadet o
»n ray-gass » ha troou sort-se, d’ober
peurii o dammou bihan pe da droc’han,
kass dar gér hag ensilafi. Goude an adlo-
dennail e vez gounezet iwe muioc’h a eost
hag a vais. Savet e vez bandennadou saout
niverussoc’h, ha brassoc’h kreier moc'h a
vez gwraet. Kreskii ‘ra ar mekanikou bras
pa vez bet bodet an douarot ha gwellaet
an hefchot. Ahanta | Eno ema an dalc’h, a
sofijo lod neuse diskovez mad a ra
kement-se e teu al labourer-douar do vezaf
muioc’h-mui ur sklav d'an araokaad, abalo-
mour d'ar mekanikou bras ha koustus-se, a
vez o labourad sul-ouel-pemdez, abaloamour
d’ar magerezhiou (kreisennou-maogaoi) a-
vras ma vez lakaet gante al labouradegou-
boved hag ar varc’hadourien loened da
rastellafi arc’hant bras, hag abalamour d’an
dle ponner a ranker resteuler d‘ar ¢’h/Cré-
dit Agricole... Arabad kemmesk an oll
draou koulskoude, da lavared eo ar pezh a
zo splann dre wall an adlodennafi hag ar
pezh a zo dre heni ar sistem ekonomikel
direizh a-vremafi. E-barzh ar studiadenn
savet gant gloskerien zo eus Skol-Uhel
Labour-Douar Roazon diwarbenn korn-bro
riblov ar Skorv er Morbihan, eo bet lakaet
war wel n'eo ket bet fall peb tra e-barzh
an adlodennafi er c'hornad-se. Ar c¢’hontrel
an heni eo zokén : ‘vel hon eus gwelet dija,
bez’ e vez, goude c’hwec’h pe seizh vloaz,
ur c’hemm anad etre gounidegezh al labou-
rerien-douar dezo douaroU bet adlodennet

hag heni ar re dezo douarou n'int ket bet
gwraet, do lovared eo wardro 10% ewid ar
re gentafl, goude bezafi diskontet an oll
frejou. Souezhussoc’h zo : n'eo ket kass
kuit ar beisanted vihan hag ar re grenn
deus o labour an heni ‘ra an adlodennan,
med ar c'hontrel. Nebeutoc’h a atantou
bras zo bet kavet (gant klaskerien Roazon)
e-barzh ar parresiob adlodennet, rag
dicessoc’h e wvez d'ur perc’henn bras
kavoud lodennou bihan dileset ewid kreskif
e zomani gante. Pelloc’h e chom iwe ar re
gozh dao lobourad o douarol goude an
adlodennafi, abalamour ma vez aessoc’h
dezo ober war o zro, kredabl. Quzhpenn
kement-se, muioc’h a dud yaouank a vez
kavet ewid en em ziasezofi war ar maes en
ur barres bet adlodennet eged e-barzh unan
n‘eo ket bet gwraet, rag neuse eh assan-
tont lobourad war. bemp dewezh-arad ha
tri-ugent (32,5 ha), e-lec’h pewar-ugent
(40 ha) e mod all. Remerket eo bet erfin

Gwez mod newez goude an adlodennan !

gant paofred Roazon e vez bihannoc'h —
well-wazh — an atantoi er parresiou bet
adlodennet ewid er re all - ewid doare e
c’hell an dud bewad kenkoulz diwar nebeu-
foc’h a zouar goude an adlodennaf
Bremaf neuse, do heul ar glaskerien-se,
e c’heller lavared — en eneb d'ar pezh a
z0 bet displeget alies araog — en deus an
adlodennof sikouret ar beisanted vihan hag
ar re efre do badoud pelloc’h ha da chom
niverussoc’h war ar maes, epad un nebeud
bloawezhiot d'an nebeutod. Kement-mah
ne dalvez ket kement ha tewel war ber-
zhiou fall an adlodennaf ; ha dreistoll n'eo
ket kement-maf un digarez ewid chom heb
stourm kaled, beteg ma vo staliet mad ur
sistem ekonomikel ha politikel demokrate-
loc’h hag eeunoc’h ewid an oll. Setu perag
e savan a-grenn a-du gant ur pennad bet
moullet pell zo dija (Ebrel 1976) war POBL
VREIZH . « Nann d’an drafikerien douar,
d'ar varc'hadourien mekanikou, do baotred
an arc’hant bras, d'al lobour-douar kapita-
list, Nann d’ar C.R.S-sed war ar maes ! Ha
Ya d’on adlodennafi, gant ma vo ar beisan-
ted, pe kosimant toud, a-du gant se, gant
ma klasset an douarol ha renket an traou
dre delegeed, ha dre gaer | »
Erwan an Dilodenner

BP 304 - 29273 BREST-CEDEX
Hanw hag hanw-badez .............

Aman an arc'hant
dre chekenn-bost (1)
dre vandat-lizher (1)
dre chekenn-vank (1)
CCP RENNES 2365-76 o




BRUSUN BARA D'AR CHASS...

Kement-se eo ar peth a vezr roet d'ar
Vretoned, gwech ha gwech all, gant pennou
bras Paris, ewid roifi brud ha lusk d'o yezh
ha d'o c’hultur.

Ema Emgleo Breiz o paoves kass da
b/Pobl Vreizh e baperenn sizhunieg
« Amafi, Emgleo Breiz ! » Gant ar meneg :
« POBL VREIZH : KELOU DA IMPLIJ, A GAV
DEOMP ! »

Pessort kelou ‘ta ? Un nac’hadenn gant
re Baris, ur wech ouzhpenn. Hanw e oa bet
da greskii an abadennou brezhoneg ker-
kent ha ma he defe bet FR3 an disober
diouzh TF1 : bez en doa FR3 da skinafi pro-
gramou TF1 war an tele goude kreisteiz.

Bloaz so he deus bet FR3 an disober
diouzh TF1, hag ar promessaou bras huchet
a vouezth uhel e 1978, ha da da vezad
sewenaet e 1980, emaer eta dre harz
gweled anezo dalc’het ? Emaer dre harz
gweled skromm FR3 o strakaii gant an
traouv brezhoneg ?

N'emaer ket c’hoazh ! Kavet o deus re
Baris un digarez all, hag e talc’hint da
gavoud digareziou kehid ha ma vo ar ral-
loud en e beth gante. Hag ema, ewid
c’hoazh. Ahanta, un digarez zo bet kavet,
ha n‘eo ket memes un digarez : pennrener
FR3 « Breizh-Broiou ar Stér-Loar » en deus
laret, krenn ha krak, da bennou bihan (e
Paris ema ar re vras). Kusul Kulturel Breizh
ne vo ket kresket an abadennou bre-
zhoneg : re ger e kousfent !

ARABAD ANKOUAAD :

BEZ' E CHELLOMP
KASS « POBL VREIZH »
D’AR SOUDARDED
EWID NETRA :

skrivaft d'ar gelaouenn

DIWAN

1. Ema Diwan Brest o klask ur
sekretour(es) (steno-dactylo)
diwyezheg — brezhoneg ha gal-
leqg — : kass ur c’h/Curriculum
vitae da : DIWAN, MPT Penn ar
C’'hréac’h, rue du Professeur
Chrétien, 29200 BREST.

2. Ema Diwan klask burewiou (60-
80 m?), gant ar bellgomz, e
BREST pe tro dro.

10

Dalv ket ar boan mont pelloc’h gant ar
« c’helov ». Petra an diaoul ema Emgleo
Breiz o c’hortos digant ur govarnamant hag
ur Stad kolonisatour ? Ar promessaou, ar
gaou, da lavared eo ar garotesenn hag ar
bazhadou, setuv ase doare boutin ha normal
ur sistem breinet gant ar arc’hant hag ar
galloud divusul.

Astenn an dorn, goulenn an alusen : aet

omp skuizh gant an dra-se. BEZAN AR
VISTRI EN HOR BRO, YA. Eveljust nema
ket ar galloud ganeomp, sed e tleer gou-
lenn, ha goulenn ar pezh a z0 reizh, ar
peth a 10 dleet .. Ase ema martese kefridi
Emgleo Breiz. Red eo d'hor pobl bezaon
kouvezet isel, bezafi pladet ha badaovet, a-
benn kaoud ezomm eus ur c’hannaderezh
ken dister hag Emgleo Breiz hag a-benn
kaoud he gwalc’h gantaii. Ha koulskoude
pegen pell en araog ema Emgleo Breiz pa
seller douzh lakisien evel Goasduff, Crenn
Cressard, Guichard, Berest, Miossec heg
ankovaad ar Guermeur, nag ar Becom
(bec’h etre an daou-mafi ‘m eus aon) !
Paour-kaezh Breizh !
Setu ema Emgleo Breiz o klask ober mezh
d'ar re-mai... A-wechou e vez roet un dis-
terrai d'ar paour o c’houlenn un tamm
kreun, peogwir e oar chom sewen, ha
kaoud passianted e-leizh. Eveljust, n'eo ket
aes d'ar mewel lavared « kaoc'h » d'ar
mestr, pe e kollo e damm labour. Ni, d'an
nebeutafi, merk ruz an -emrenerien vrein
war hon kroc’hen, e c’hellomp huchal d'ar
pewar awel : « Breizh koloni ! Bewet an
emrenereth ! »

Pesh-<hoari e 10 n shrivet ha c'hoariet

want
Strollad Choarive Plougin

Deuet eo er maes niv. 2
PLANEDENN
kelaouenn lennegel ollvrezhoneg.
50L. ar c’homanant (4 niverenn).
Kass an arc’hant war CCP .

1. Gourmelon
Goarem-Guellec Bulat-Pestivien
22160 CALLAC
CCP 1588 - 54 P - RENNES

HERVELINA

Sten Kidna o tisplegan
e varzhonegou newez
e PLARNEL, rmus
Gouel-Mikael 1979

Ar potin zo druz

He daouarn zo ruz
Ha skuizh he diwhar
Un tammig bouzar
Gant trous ar ru

Hag Hervelina Germeur
Boemet gant ar vro hud,

A laosk he spered da nijal
Trema Teno, war vord ar Sal,
Flouret d'ar mor pa zeu ar chal.

Deiziataer Skol an Emsav
1980 : 20L an tamm




GERMEUR

KERAMILLY HA KOETRIVAS
LANGOLVAS HA KERGOLVY

« Hastit afo, Hervelina
E petra emaoc’h o sofjal ? »
‘Aters an ltron Becdeliéevre,
« M" ho klew arre o vourboutal
En ho lavar divalaw
Sofjit 'ta
Me a zegemer hiziw
Les Durand-Lachaux et les Pitard-Labonne
Nag un enor ewidoc'h
Servijoud ouzh taol pitaoded ken bras ! »

KERBERDERI HA ROSNARHO
TALINIS HA KOETKOURZO

Mouist ar gegin

Tomm ar fornigell

Blas ar c’haviar

A ra dofjer dezi

Assiedou da dorchad tuchant
Trous disehan ar ¢ hirri-tan
Nos-deiz en tu ‘rall d'ar voger

AR STANGALA HA MINLJO
TREGEVIR HAG AR SILO

Neoazh, penn-ruz-moug an Aotrou Decdeliévre

— Ken ruz hag ar rosbif en e assied —
Zo henvel ouzh gargoul al Lubrissite,

Hag e zorn, dindan an daol, a glask gouzoud

Mard eo seiz pe nilon
Loer an Intron Pitard-Labonne.

LANNROS HA BRESILBERIN
KERBREDEVA HA PERIN

Ha barr he c’halon gant ar Sewenadur,

Hervelina Germeur

A daol he zavancher gwenn,

A grog en he malisenn,

A red wardu Montparnasse,

Ha re c’houstad, an tren,

A gass Hervelina

— Hervelina hag a vennas
Anavoud joaiou ar gér vras
Daved Job Gwegan,
Job Gwegan a laras dezi
« Te 'vo lestres e-barzh hon ti ».

KERIAGUN HA LOKMALO
TALARA HAG AL LIZIO

A gass Hervelina

D'ar Vro hud,

Da Deno, war vord ar Sal
Flouret d'ar mor pa zeu ar chal.

Sten Kidna

Deiziadur Yod-Kerc'h 1980 :

Newez so, d'an 12 a vis Kerzu, ez
eus bet ¢ Breizh, evel e-barzh ar peur-
rest eus ar Frans, ur votadeg hag ¢ oa
bet gwraet kalz a vrud en-dro dezi :
heni an «duftur», «prud'hommes» e
galleg... Talvezoud a ra ar « pru-
d’homme » galleg kement hag « hom-
me preux » @ « den a dalvoudegezh,
fur, ewezhieg »...

Beteg an 12 a vis Kerzu, pe beteg ar
mare ma krogas ar bruderezh — ha
war an ton bras — ewid botadeg an
12 a vis Kerzu, ne vese ket hanw
kement-se eus « prudomed »... Pa vo
liret mad zokén, ne oa ket stank an
dud a ouie petra ‘oant. Breman e
ouier gwelloc’h ez eus eus ur C husul
Prudomed, hag ez eo heman ul les-
varn « direol », en he ¢'harg disklou-
man ar ¢’hudennou ha kompesain an
tabutou, savet diwar ar vicher, etre
« implijourien hag implijidi », da la-
red eo etre mistri, patroned diouzh un
tu, mewelien, labourerien diouzh an
tu all...

Ar gouarnamant eo en doa lakaet
en e sofij roif brud d'ar votadeg-se,
nebeud anavezet beteghenn, pe d'an
nebeutan unan na vese ket gwraet
kalz trous diwar he fenn... Red e¢o
gouzoud iwe ne oa ket bet a votadeg
sort-se 17 vloaz a oa... Mes, arabad
krediin e oa ar gouarnamant o klask
roiin ur plass dreist d’ar sindikajou
micherourien e-barzh ar c¢’husulion
prudomed newessaet gant ar votadeg
newez bet : iskis awalc’h eo bet em-
droadur an traou, pa vo liret mad.
Da gentan, eo mad addegass da sodj
peheni eo bet, ewid ar Frans en he
fezh, niver ar voterien : 63,2% ewid
an « implijidi », ha 48% ewid an
« implijourien »... Da eil, mad eo del-
¢’her sofij ne oa ket kement-se a-du
gant an taol-kempenn d’ober d’ul les-
varn heritet deus ar Grennamzer, na
strolladou politikel an tu kleiz, na
zokén unan eus ar sindikadou miche-
rourien anavezet evel bezan « kem-
pennelour » koulskoude : F(O. Ara-
bad ankouaad kennebeud e oa e sofj
ar batroned, hag e soij an tu dehou a
zo e penn an traou, bountan e-barzh
ar ¢’husuliou, en hanw ar vicherou-
rien sanset, o lakisien dezo, da lared
eo dileuridi sindikadou brein evel ar
CFT gwechall, hanwet ALS bremai
« Alliance pour les Libertés Syndica-

BOTADEG
LABOURERIEN
VREIZH

les » !). Aman eo bet splann ar
c’hwitadenn, e Breizh d'an nebeutan
hag ewid delc’her da gomz eus Breizh
hebkén, peogwir ema an disoc hon
ALS evelhenn :
(22) : 1,4% ; (29) : 1,8% :
(35) : 7,46% ; (44) : 2,36% ;
(56) : 1,17%.
Ma 'z eo uhel awalc’h sifr an ALS
e Bro Roazon (7,46%), ez eo abala-
mour da Citroén Roazon, lec’h m’
ema ar CFT kozh oc’h ober he reus
abaoe m'eo bet savet an usin-se.
Setu aman ahendall disoc’hou ar
sindikajou demokratel, rann ar viche-
rourien :

CGT 41,3%]36,91%{26,71%131,32%|32,68%
CFDT 32.8%0) 35,83%0{34,89%032,96%|38,04%
IO 14,6%| 13,57%19,90%]17,02%|15,12%
CETL 7.9%] B,58%l| 7,86% 9,34%| 7,27%
Depart 22 29 35 44 56

Ar pezh a zo bet remerket gant an
oll eo ar berzh gwraet gant ar CFD
¢ Breizh. Ewid ar Frans a-bezh e ro
an disochou : CGT 42,44%,, CFDT1
23,1%. E Breizh ema bet kemeret ar
plass kentan gant ar CFDT : 34,9%,
ar CGT o tont diouzhtu warlerc'h
33,8%. O daou ewid Breizh : 68,7%.
Mes ewid Frans a-bezh CGT
(42,4%)+ CFDT (23,1%) = 65,5%.
Sed e tap Breizh 3,2% muioc’h ewid
well-wazh ar Frans. Ar pezh n'eo ket
re fall ewid ur vro a vez laret alies
diwar he fenn ez eo chomet warlerc’h,
hualet gant an tu dehou, h.a. Ar pezh
'vez re wir alies, mes ar votadeg-man
a ziskouez bezan un dislavar bet, heni
meurzh 1978 m'he deus Breizh roet e-
leizh a vouezhion d'an tu dehou
adarre...

Ne vern penaos pell ema ar sindika-
jou gwirion diouzh bezan bet flastret,
na tost.

Perag berzh mad ar CFDT e
Breizh ? Ewiti da vezah « sirius » hag
ewili da vezan bet aet pelloc’h a-
wechou eged ar CGT he hunan,
gwechou zo, e chom ar CFDT (gwel-
loc’h 'vefe komz eus CBDT neuse) ur
sindikad bet luskellet pa oa bihan
gant hor Mamm Santel an llis.
Daoust da'r CFDT bezain chaichet

hanw, rag CFTC e oa araog (hag e
chom c¢’hoazh 8,4% eus ar re-man e
Breizh), e talc’h an isili anezi, hag a-
wechou ar re e ka~~, da vezan katoli-
ked a orin, a stummidigezh, a em-
zalc’h, paotred ha merc’hed bet alies
oberiant tre er JOC/JOCF, da skwer.
Da lired eo ez eus gant ar CFDT ur
perzh « kristen araokour » hag a zere
mad awalc’h douzh douar santel
Breizh...

Mad e vije klask gouzoud an da-
rempred a c'heller kaoud etre ar
mouezhiou PC-CGT diouzh un tu,
hag ar re PS-CFDT diouzh an tu all...
Ma 'z eus bet 33,8% o votin CGT e
Breizh, kemendall o votin PC ne vez
ket wardro 15%. Ewid ar moue-
zhion CFDT (34,9%), martese
awalc’h e klotont gant an dregentad
PS ewid Breizh a-bezh... Bez’ e c’hel-
ler kavoud dispartion : e korn-bro
Rosporden ez eo krefiv meurbed ar
PS, ha koulskoude dre eno n'eo ket
war ar CFDT ez eo aet ar mouezhiou,
mes war ar CGT : « gwan » ha
« kunv » e seblant ar CFDT bezan
dre eno moarvad. E Brest ez eo ar
c¢’hontrel : eno ez eo nerzhus ha krenv
ar gostezenn CFIDT, ha gwelet evel ur
sindikad araokour, e-kichen ar CGT,
a seblant bezan muioc’h « diasezet ».

Ne vern penaos, petra bennag ma
chom ur votadeg sindikalel en diavaes
eus unan bolitikel, gant tost da 70% a
vouezhiou bet lakaet gant ar Vretoned
war an daou grefnvan eus ar sindika-
jou micherourien (daoust ma c’hell
lod lavared ez int « kempennelour »),
e c’heller disklérian ez a war-raog
stourm labourerien Vreizh, hag e
kompren ar re-man gwelloc’h-gwellan
e pelec’h ema o interest, ha gant piw e
¢ hellint bezan difennet pa savo bec'h
etrese hag o fatroned. Ne vern penaos
iwe, bet eo bet botadeg ar b « prudo-
med » ur ¢’hwitadenn ewid gouarna-
mant pilpous ha Kkilstourmer Barre,
Giscard hag o re. E-barzh un oabl
karget dalc’hmad a goumoul du ez
eus ase ul lagadenn-heol.

uDB




